
Май аендагы истәлекле даталар





 1 – Яз һәм хезмәт бәйрәме.


 3 – Бөтендөнья матбугат иреге көне.


 7 – Радио көне, барлык элемтә тармагы хезмәткәрләре көне.


 9 – Җиңү бәйрәме.


12 – Халыкара шәфкать туташлары көне.


15 – Халыкара гаилә көне.


18 – Халыкара музейлар көне.


19 – Татарстан матбугаты көне.


27 – Китапханәләр көне.


28 – Чик сакчылары көне.


31 – Химиклар көне.


�





Ял сәгатьләрендә


�








Су анасының безгә әйтер сүзе...”


Балакайлар, исәнмесез,


Сез мине таныйсызмы?


Тукай әкиятеннән мин -


Мәшһүр Су анасы.





Яшимен мин су төбендә


Өем бар минем анда.


Бик яратам балыкларның


Уйнаганын карарга.





Тарагым бар бик тә затлы


Әбидән миңа калган.


Әллә ничә буын үтеп


Ул шулай миңа калган.





Шулай бервакыт шук малай


Урлаган бит таракны


Әби минем батыр булган


Куа киткән каракны.





Ә әнисе шук малайга


Ай – һай шәп эләктергән.


Ул малайның үкенгәнен


Әбием үзе күргән.





Шәрәфиев Камил, Арча өченче урта мәктәбенең 


2 нче сыйныф укучысы





    Әгәр мин экология министры булсам...


      Туган ягым урманнары...Аның зифа,нәфис каеннары, җанга сихәт бирә торган саф һавасы җанга тынычлык, сафлык бирә. Зәңгәр күккә омтылучы баһадир наратлар, көяз чыршылар, йөзьяшәр мәһабәт имәннәр сокландыралар, ирексездән күңелне әсир итәләр. Берсен-берсе бүлдереп сайраучы кошлар да туган илнең матурлыгына, газизлегенә мәдхия җырлыйлар сыман. Ә чуар чәчәкләр белән бизәлгән, иксез-чиксез киң болыннар, тук башаклы басулар, саф сулы чишмәләр йөрәккә ничек якын! Аларның бер-берсен тулыландырып торуын күреп таң каласың, бөек бер хис белән яратасың. Әйе, табигать безнең күңел тыныч-лыгыбыз, саулыгыбыз һәм иң олы байлыгыбыз бит!


     Мин хыял канатына утырып хыялланырга яратам. Әгәр дә  көннәрдән-беркөнне, мин экология министры булсам, табигать-анабызны юкка чыгу афәтеннән коткарыр идем. Урманда яшәүче хайваннарга сак игълан итеп, кышын ау белән мавыккан абыйларга хайван күз яшенең кайчан да бер төшүен аңлатучы закон чыгарыр идем.


    Үтәр көннәр, узар еллар Татарстан республикасында яңа гына шәһәр булып калкып килүче бистәсендә яшәүче кыз, экология министры булып, табигать-анабызны үлемнән саклауда үзеннән өлеш кертер. Халыкта шундый әйтем бар: “Өметсез шайтан гына. Безне өмет яшәтә.”


Мостафина Сөенбикә,


В. Ф. Ежков исемендәге 


беренче номерлы мәктәпнең


 9 сыйныф укучысы

Күңелләрдә мәңге калсын кыңгыраулы �мәктәп еллары





      �       Батырлар даны мәңгелек!


    Арчаның 1нче мәктәбе Советлар Союзы Герое Валентин Ежков 


исемен йөртә. 27 майда,Валентин Федорович Ежковның туган көне.


   Аларның өйләре Арча тау башында була. Аста Казансу елгасы ага. Малай әнә шундый табигать кочагында, иркенлектә уйнап, шук булып үсә. Укытучысы Зоя Александровна Полюшкина истәлекләреннән: “Мин Валентинны 3 нче һәм  4нче сыйныфларда укыттым. Буйга озын түгел,  әмма бик шук һәм хәрәкәтчән иде. Ул бөтен нәрсәгә өлгерде: шаярыр да, кирәк икән, ярдәмгә дә килер иде. Минем класста бик күп бала – 41 укучы укыды. Тәнәфес вакытында барысына да күз-колак булырга кирәк бит! Дежурныйлар булышты. Ә Валентин һәрвакытта да алар белән идарә итә иде”.


   География укытучысы булып эшләгән Владимир Антонович Попов Валяны октябрят яшенә җитмәсә дә, пионерлар клубында актив эшләде, дип искә ала. Хәтта ул клубта кунып та калгалаган. Балалар аңа ашарга алып килгән. “Вальканың куркусыз, үҗәт, кайвакыт салкын канлы булуы мине шаккатыра иде“, – дип искә ала педагог.


   Мәктәп музеенда Валентин Ежков турында истәлекләр, фронттан язган хатлары саклана. 1943 елда ул яралангач, туган ягына кайта. Арчада ул мәктәптә бергә укыган дусты Шәүкәт Шәмиев белән очрашып, рәхәтләнеп сөйләшеп утыра. Шәүкәт Шәмиев Арча педагогия учищесында укыткан педагог. Сугышка киткәндә ул болай дип әйтә: “Кеше аркасы артына качарга җыенмыйм, шундый итеп көрәшәчәкмен, я күкрәгем тулы орден булыр, я башым куак астына тәгәрәр”. 


   Кызганыч, Валентин Ежков үзенең Герой исеме  алганын белми үлә. Донецк өлкәсендә бик каты барган сугышларда һәлак була ул. Куркусыз сугышчы рота белән идарә итә. 3 сәгатьтән артык фашист танклары белән каты бәрелеш була. Бу көнне Ежков ротасы 22 танкны юкка чыгара. Сугышчыларның үз командирлары өчен үч алуы була бу.


   1944 елның 19 мартында СССРның Югары Советы Президиумы Боерыгы белән өлкән лейтенант Валентин Федорович Ежковка сугыштагы батырлыгы өчен Советлар Союзы Герое исеме бирелә.


  Илсөя Гыйлаҗетдинова,


 Арчаның В.Ф.Ежков исемендәге


                                           1нче мәктәпнең педагог-китапханәчесе


  





Бу санда


Шигъри тәлгәшләр


Өлгер, җитез һәм сәламәт


Онытылмас мәктәп еллары


Мәктәп сулышы


Иҗат- гүзәл ямь ул


�





































































































  1











 8





Хөрмәтле укытучылар һәм әти-әниләр! Кадерле чыгарылыш сыйныф укучылары!


    Сезне чын күңелдән мәктәпне тәмамлавыгыз һәм Соңгы кыңгырау бәйрәме белән котлыйм. Мәктәп белән хушлашу, олы тормыш юлына аяк басу – һәр кеше тормышында булган гүзәл вакыт. Бу – өметләр, ачышлар һәм эчкерсез планнар чоры.


    Сез киләчәк  тормыш һәм һөнәри юлыгызны  билгеләү кебек  җитди һәм җаваплы сайлау алдында торасыз.


   Сезне һәрчак мәктәптә сыналган ныклы дуслык озата барсын, остазларыгызның файдалы һәм акыллы киңәшләре ярдәм итсен, барлык уй-хыялларыгыз һәм омтылышларыгыз чынга ашсын.


    Алда - чыгарылыш имтиханнары. Аларны тиешенчә тапшырып чыгуыгызны телим. Үз-үзегезгә ышанырга, авырлыкларны җиңәргә  өйрәнегез, куйган максатларыгызга таба кыю барыгыз һәм беркайчан да ирешелгәннәрдә генә тукталмагыз! Хәерле сәгатьтә!


  Хөрмәтле укытучылар! Куйган хезмәтегез һәм сабыр, киң күңелле булуыгыз өчен сезгә зур рәхмәт. Укучыларыгыз сезнең игелеккә, гаделлеккә өндәгән дәресләрегезне онытмас, киләчәктә без алар белән горурлансын өчен барысын да эшләр дип ышанам.


               Мәгариф идарәсе  җитәкчесе   З.М.Дәүләтбаев 














































































































Бу санда:

Бүре рәнҗеше


Марат тагын бала елаган тавышка  уянды. Татлы йокыдан  уятучы бу нарасый бераздан бүре улаган тавыш чыгарып, бөтен йортны аякка бастырды.  Әнисе “Колху аллаху” догасын өч мәртәбә укып өшкереп тә карады. Үз вакыты җитмичә барыбер тынычлана алмады сабый. 


 Кайда гына барып, кемгә генә күрсәтмәделәр. Ләкин бу зәхмәт өянәге көчәя генә бара кебек. Им-том итүче әбиләргә дә йөреп карадылар. Файдасы гына юк.


Чирнең килеп чыгуында Марат бары тик үзен генә гаепле саный.


Их, үткәннәрне кире кайтарып булса икән. Юк шул, юк... Шул көннәр исенә төшкән саен үзәге өзелә аның. 7 нче сыйныфта укыганда классташ малайлар белән табигатькә чыккач, урман аланында бүре өненә юлыкканны ул бик яхшы хәтерли. Йомгак кебек кечкенә өч бүре баласының күз карашы бүген дә истә. Тик ул вакытта бу гөнаһсыз сорыкайларны берсе дә жәлләмәде. Ауга киткән әниләре кайтканчы, берсен - Камил, икенчесен - Азат, өченчесен – Марат үзе авылга алып кайтты. Нәрсәгә дип шулай эшләгән?! Алар ялгызлыктанмы, ачлыктанмы үлеп тә беттеләр. Күршедә яшәүче бабасы күреп алмаса, бүре балаларының үле гәүдәләрен күмеп тә куючы булмас иде. Көннәрдән бер көнне авылга бүре төшкән дигән хәбәр таралды. Сания апаларның сарыкларын буган, Камилләрнең казларына зыян салган. Безнең бабайның бакча артында төн буе улап та чыккан. Сорыкайларын юксынып йөргән ана бүре булган ул диделәр. 


Кем уйлаган? Газиз баласына бүре рәнҗеше әйләнеп кайтыр дип. Шул ерткычлык өчен Аллаһы Тәгаләнең биргән җәзасын менә кайчан күрергә язган икән.


Ничә көн рәттән ата кеше бер үк төшне күрә. Сәлим бабасы аңа: “Табигать балаларын рәнҗетү – зур гөнаһ. Бүреләр – урман табибы икәнен онытма! Улыңны терелтәсең килсә, Изгеләр чишмәсен тергез. Барлык җәнлекләр шуның суын эчә иде. Син дә шул чишмәдән таң суы алып, оныгымны коендыр!”-ди.


Аңлады Марат, барын да аңлады. 


Үзләреннән алты чакрым ераклыктагы чишмәне генә түгел, бөтен тирә-яктагысын да тергезергә риза ул. Тик бүре рәнҗеше генә китсен, улы гына терелсен.


Рүзәл Шәрипов,


Арча икенче урта мәктәбенең 


7 нче сыйныф укучысы





Үз юлыңны тап


«Үз юлым – Своя строка» дигән бәйге моннан берничә ай элек, төгәлрәк әйтсәк, 2016 елның ноябрендә яшь язучылар турында уйлап, игълан ителгән иде. Әлеге иҗади конкурс-лаборатория «Ялкын» журналы редакциясе, «Калеб» яшьләр җыены, Бөтендөнья татар яшьләре форумы тарафыннан, Tampere Islam Mahallesi татар мәдәни җәмгыяте, ТР Язучылар берлеге һәм Татарстан китап нәшрияты ярдәме белән оештырылды. Бәйгенең төп максат – татар милләте өчен чын иҗатчылар, яңа энҗе бөртекләре әзерләү. «Ялкын» журналы ярты елга якын яшь язучылар белән эшләде, әдәбиятта яңа буын тәрбияләүгә үз өлешен кертте. Бәйге барышы белән журнал битләрендә дә, сайтта да танышырга мөмкин булды.


     «Үз юлым» иҗади конкурс-лабораториясенең соңгы этабы 23 нче май көнне Казанда узды.   Нәбирә Гыйматдинова, Ркаил Зәйдулла һәм Халисә Ширмән  кебек танылган язучыларның иҗат лабораториясендә бер ай дәвамында эшләп килүче яшь каләм ияләренең хезмәтләренә бәя бирелде ул көнне. Остазларының  әйткән фикерләрен йотлыгып тыңлады укучылар. Язылган хикәяләрнең уңай һәм кытыршы яклары хакында да сүз булды.   


Республиканың төрле шәһәр-районнарыннан килгән конкурсантлар дулкынланып көткән минутлар  – бүләкләү тантанасы булгандыр.  


 	Бер ай дәвамында   онлайн рәвештә интернет аша аралашып торган язучылар һәр баланы хәтерләп, яратып өлгергән булып чыкты.   Монда килгән һәркем -  җиңүче. Шулай икәнен аларга тапшырылган сертификатлар раслый. Нәбирә Гыйматдинова остаханәсен уңышлы тәмамлаган өчен Арча икенче урта мәктәбенең 7 нче сыйныф укучысы Рүзәл Шәриповка да әлеге бәхет елмайды. “Өметле егет. Киләчәктә ышанычыбызны акларга тиеш”, - дип кулын кысты бүләк тапшырганда  язучысы.


Минемчә, әлеге көн укучыларның  хәтерендә озак сакланыр. Мондый танылган язучылар белән  эшләү, аларның ышанычын яулау һәркемгә тәтеми. Киләчәктә әлеге бәйгене тагын да зуррак масштабта уздырырга дигән фикер дә әйтелүе куандырды. 


Рәсимә Ибраева, 2 нче мәктәп

Укуда да,сәхнәдә дә-беренче!





Серле умырзая. 


�         Бик   матур бер аланда Куян яшәгән. Ана Куян бик изге күңелле булган. Озын төннәрдә балаларына әкиятләр сөйләргә яраткан. Беркөнне Куян аларга үзе кечкенә вакытта тыңлап үскән “ серле умырзая” турындагы әкиятне дә сөйләгән.Бу әкият бигрәк тә аның улына ошаган. Чөнки, кем дә кем серле умырзаяны күрә, аның теләкләре чынга аша, кайгылары юкка чыга...


              Ә Куян малаеның чынга ашырырга теләгән теләкләре бик күп шул...


Көннәрдән бер көнне әни Куян бик каты авырый башлаган. Ул ашамаган да, эчмәгән дә. Ананың бар уе-  үзе үлсә, балаларын кем карар, алар бу дөньяда аннан башка ничек яшәр? Кем аларны хәвеф- хәтәрдән саклар?


       Кайгыдан әнисенең күзләренең моңсуланып калуын күреп, балалары да боегып калганнар.


             Кыз куян  кечкенәрәк шул әле, ул берни дә аңламаган, ә Куян малае тизрәк яз җитүен, якты кояш нурларының җирне җылытуын көткән. Әнисе әкиятендәге “ серле умырзая”, аның тылсымлы көче аңа ниндидер өмет биргән. Ләкин ничек итеп, кайдан табарга? Ул көндез дә, төнлә дә гел шул серле умырзая  турында уйлап йөргән.


Менә урман аланнары кардан арчыла башлаган. Куян малае яз җитүен күреп бик сөенгән. Тизрәк серле чәчәкне табасы, әнисен тизрәк тазартасы килгән.


                   Инде ул иртән дә, кичен дә гел эштә. Таң беленү белән аланнар буйлап сәяхәткә чыгып китә, караңгы төшкәч кенә арып- талып кайтып керә икән. Бер көнне ул үзенең серен дусты тиен малаена да сөйләп биргән. Тиен малае биектә, агач куышында яшәгән, бернәрсәгә исе китми чикләвеге, тәм –томын ашап тик яткан. Әти – әнисе дә авырмый.Шуңа күрә куян дустының хәлен аңламаган ул.Куянның иртәдән кичкә кадәр урман буйлап аптырап йөргәнен күреп: ”Таба алмыйсың син аны, эзләп тә йөрмә!” – дип көлгән генә. Дустының иртәдән кичкә кадәр әрле- бирле нидер эзләнеп йөрүе, аның белән рәхәтләнеп уйный алмавына бераз ачуы да килгән әле...


            Ә куян малае аңа карамаган, юлын дәвам иткән. Инде агач кырыйларының кояшка караган якларында умырзаялар чәчәк ата башлаган. Тик бу чәчәкләрнең кайсы серле соң? Ул аларны ничек белер? Ничек әнисен тазартыр?


               Озак йөри торгач арыган, алҗыган..Бу язда әнисен тазартмаса, әнисе киләсе язга кадәр ничек чыдар...Куян малае аруын онытып тагын юлын дәвам иткән. Төн  якынлашуын күреп бик борчылган.


                   Кинәт Куян бер агач төбендә чәчәкләрнең  нидер серләшкәнен  ишетеп алган. Бер агач төбендә  ниндидер нур бөркелә түгелме?..Әйе, бу шул бит, серле умырзая... Гаҗәеп матур, күз явын алырлык ... Куян озак кына серле чәчәкне күзәткәннән соң, аруын, ашыйсы килүен дә онытып чәчәкне чыршы ботаклары белән ышыклап, яшереп куйган  да, тиз генә өенә йөгергән.Аның тизрәк әнисен күрәсе, сөендерәсе килгән.


Икенче көнне таң ату белән, ана Куян кызы һәм улы белән әкиятләрдә генә ишетеп үскән “серле умырзая “янына килгәннәр. Алар серле чәчәктән күзләрен ала алмый бик озак карап торганнар.Серле чәчәк белән серләшкәннәр, битләрен чәчәк таҗларына тидергәннәр.Ана куянның авырулары юкка чыккан, ә бала куяннар шатлыкларыннан болын буйлап йөгергәннәр, мәтәлчек атканнар, шатланганнар.Улы да, кызы да, ана Куян үзе дә бик шат булганнар.


                 Ана Куян балалары белән һәрвакыт горурланып  яшәгән.


                                                              Диләрә Гайнетдинова, өченче номерлы мәктәп, 5  нче сыйныф

Туган як кочагында


Туган якның кочагында


Рәхәтләнеп үсәбез.


Ә нигә соң, үсеп җиткәч,


Без шәһәргә китәбез?





Нигә авылда калмыйбыз?


Нигә ташлап китәбез?


Туып үскән авылларны


Моңлы, ятим итәбез.





Туган якның җылысы


Җитә һәрбер кешегә.


Туган ягын яратканның


Гөрләп бара эше дә.





Үсеп җиткәч, мин үзем дә,


Китмәм Арчамны ташлап.


Ишетәсеңме, ямьле Арчам,


Яшәрбез Сине данлап!


Галиева Әдилә, 


В. Ф. Ежков исемендәге 


беренче номерлы мәктәпнең


 4 нче сыйныф укучысы





Горур аккош


Бер-берсенең җан җылысын тоеп


Матур гына йөзә аккошлар


Тыйнаклыгы, нәфислеге белән


Кешеләргә үрнәк бу кошлар.





Күл пычранса, яшәү тәмен җуяр


Көч табармы канат кагарга?


Горурлыгы белән исәпләшми


Мәҗбүр була чүпне җыярга.





Кошлар булып, кошлар аңлый сыман


Табигатьнең матур бер ямен.


Тик, кешеләр, нигә гамьсез соң сез?!


Белмибез җир- ана кадерен.


Миләүшә Хазиева,


Арча икенче урта мәктәбенең 11 нче сыйныф укучысы











Бабама


Лачынга тиң, кыю бабам белән 


Горурланып туя алмыймын... 


Күрешергә насыйп булмаса да, 


Орден –медальләрен саныймын... 





Яхшы белгән, күргән кешеләрдән 


Сөйләтәмен аның турында... 


Күктән күрәсеңдер безне, бабай!!! 


Син күңелдә һәрчак, уемда!!! 





Тыныч кына укып булмый аны 


Бүләкләгән рәхмәт хатларын... 


Бөркет кебек, батыр бабаемны 


Күңелемдә мәңге саклармын... 





Тыныч тормыштагы хезмәте дә 


Батырлыкка аның тиң булган... 


Тыйнаклыгы, гаделлеге белән 


Үрнәк булып, барсына торган... 





“Аттан артык эшли иде,”- диләр, 


Аны белгән, күргән кешеләр!!! 


Күп булалмый минем бабам кебек- 


Андый юлбарыстай көчлеләр... 


Ә мин... 


Лачынга тиң, кыю бабам белән 


Горурланып туя алмыймын... 


Күрешергә насыйп булмаса да, 


Орден –медальләрен карыймын...


Мостафина Камилә,


В. Ф. Ежков исемендәге 


беренче номерлы мәктәпнең                                                                                                 7 нче сыйныфы укучысы


Карт бабам истәлегенә


Бабакаем, бик яшьли син


Тукай кебек ятим калгансың.


Бәхет эзләп чыгып киткәчтен,


Шахталарда күмер чапкансың.





Немецларга каршы барып,


Кул-аяксыз шунда калгансың.


Сугыш дигән явызлыкны күреп,


Бик күп медальләр дә алгансың.





Батырлыгың алдында без


Рәхмәт әйтеп, башны иябез.


Синең даныңны саклап без.


Хөрмәт белән искә алабыз.


Абдуллина Илсөяр,


В. Ф. Ежков исемендәге 


беренче номерлы мәктәпнең


 7 нче сыйныф укучысы




















Бөек Җиңү бәйрәмендә


         Безнең илебез ел саен 9 нчы май көнне Җиңү көнен бәйрәм итә. Бу бәйрәм 1945 елда нинди шатлыклы, тантаналы булса, хәзер дә, 72 ел узгач та, халык бу Җиңүнең нинди зур югалтулар белән яулануын онытмый. 1941 елда явыз дошман илебезгә басып керде. Кешеләрнең тыныч йокысын меңләгән туп тавышы бүлде. Бөек Ватан сугышы башланды.


      Җиңү көне... Бу сүзләрнең төгәл эчтәлеген, тулы мәгънәсен, чын җиңү хисен бүгенге көндә бары тик шул сугышта катнашкан ветераннарыбыз һәм сугыш ачысын тойган әби-бабайларыбыз гына беләдер. Әлеге сугышта җиңү яулый алганнары өчен без дә алар белән бергә бәйрәм итәбез, аларның шатлыгын уртаклашабыз, аларга саулык-сәламәтлек телибез.


    Еллар үтү белән күп вакыйгалар хәтердән җуела. Әмма без тарихтагы кайгылы көннәрне онытырга тиеш Без ел саен 9 нчы Май көнендә Бөек Җиңүгә багышланган бәйрәм парадында катнашабыз.  Бәйрәм көннәрендә без сугышлардан әйләнеп кайта алмаган бабаларыбызны, туганнарыбызны искә алабыз. Күкрәкләренә орден-медальләр таккан чал чәчле ветераннарны күргәч, безгә тыныч тормыш бүләк иткән өчен күңелләребездә рәхмәт хисе уяна. Рәхмәт сезгә, хөрмәтле ветераннарыбыз! Гомерегез озын, сәламәтлегегез нык, көннәрегез тыныч булсын иде!


Таҗиева Илүзә, 


Арча өченче номерлы мәктәбенең


 6 нчы сыйныф укучысы 

                            Без булдырабыз.


Туган җиребезгә шаулап-гөрләп, бәйрәмнәре белән май ае аяк атлады. Май ае безнең мәктәбебездә дә күңелле эшләр, бәйрәмнәр белән башланып китте. 2017 нче ел экология елы булгач, районыбызда “Иң яхшы сыерчык оясы” темасына конкурс оештырылды. Безнең мәктәбебез укучылары да бик матур сыерчык оялары ясадылар. Мәктәптәге сайлап алу конкурсында 9 нчы класс укучысы Җамалиев Салават, 5 нче А класс укучысы Малахов Арсений җиңүчеләр булдылар. Алар ясаган сыерчык оялары Казансу елгасы буендагы агачларга куелып, табигатебезгә зур файда китерәчәк. Афәрин, укучылар, сез булдырасыз!


Фәнүсә Рәхимҗанова, 2 нче мәктәпнең татар теле                 укытучысы.


�





Строй һәм җыр смотры  


3 нче май көнне Арча икенче урта белем бирү мәктәбендә “Строй һәм Җыр смотры” конкурсы узды. Ул Бөек Җиңүнең 72 еллыгына багышлап үткәрелде. Әлеге чара бу белем йортында укучы һәрбер балада ватанпәрвәрлек сыйфатлары тәрбияләү максатыннан оештырылды.   Рәт белән атлау һәм  җырлап  көч сынашу бик ансат булмады.  Һәрбер  сыйныф, алдан әзерләнеп,  үзенчәлекле чыгыш күрсәтте. Бер төрдәге киемнәрдән булган, җыр башкару осталыгы, атлап йөрүләре белән игътибарны җәлеп итүчеләрнең чыгышлары    жюри тарафыннан югары бәяләнде. 


Әлеге матур һәм онытылмаслык бәйрәмне укытучылар гына түгел, якын-тирәдә яшәүчеләр, әти-әниләр дә күреп сокланды. Ә иң мөһиме: укучыларга ошады бу көн. Хәтта кояш та, теләктәшлек белдергәндәй,  елмаеп торды. Болытларның да яңгыр тамчыларын  җиргә төшерми торуын үтенде бугай әле ул. Шулай булмаса, укучылар таралышкач кына коеп яумас иде. 


Рүзәл Шәрипов, 7 нче сыйныф


 








Үлемсез  герой


10 нчы май көнне стадионда Советлар Союзы Герое В.Ф.Ежковның туган көне уңаеннан хәрби-спорт бәйрәме булды. Һәр елны билгеләп үтелә торган бу бәйрәмдә  1-11 нче сыйныф укучылары бик теләп катнаштылар. Башта  алар башкаруында хәрби темага багышланган җырлар тыңланды. Җырны башкару осталыгыннан тыш, укучылар тигез һәм хәрбиләрчә дөрес атларга тиешләр. Кигән киемнәренә һәм үзләрен хәрбиләрчә тотуларына бик сокландык.Әлбәттә, ярышта ин көчле командалар җиңеп чыкты. Көн салкынча булса да, һәр килгән кешенең кәефе күтәренке иде.


Әюпова Алсу, В. Ф. Ежков исемендәге 


беренче номерлы мәктәпнең 10 сыйныф укучысы


 4 нче сыйныф укучысы

Мәктәп еллары – кеше гомеренең кабатланмас матур бер мизгеле


       Кеше күңелендә мәңге җуелмас шатлыклар, онытылмас истәлекләр нәкъ менә мәктәп елларында салына.  Гаҗәеп күңелле,  онытылмас еллар. Беренче кыңгырау, беренче дәрес, беренче укытучы... Белемнәрнең нигезләрен ныклы үзләштерү өчен тырышлык, төрле кызыклы эшләргә өйрәнү, җәмәгать эшләре белән елларның үтүе сизелми дә калган.


        Һәр мәктәпнең үзенә генә хас традицияләре бар. Безнең Арча өченче номерлы  башлангыч мәктәбендә  дә “Очрашу  кичәсе” үткәрү бер бик матур гадәткә керде.  Мәктәбебездә бу матур  традиция елдан-ел дәвам итә. Быел да   мәктәбебезне 10, 20, 30 һәм 40 ел элек тәмамлап чыккан укучылар үзләренең укытучылары, сыйныфташлары белән очрашты. Бу көн сыйныфташлар очрашуы гына түгел, ә тормыш тәҗрибәсе туплаган өлкәннәрнең яшь буынга үзләренең киңәшләрен бирүе дә. Очрашу  кичәсен мәктәбебезне бетергән һәрбер укучы зур түземсезлек белән көтеп алды. Бу көнне алар үзләренең яраткан, аларга ныклы белем биргән укытучыларына зур рәхмәтләрен җиткерделәр, күп еллар күрешмәгән сыйныфташлары белән очраштылар. 


         Кунаклар белән тулы залда кичәне мәктәп укучылары үзләренең чыгышлары белән  ачып җибәрделәр.   Очрашу кичәсенә моннан күп еллар элек укытып ялга чыккан укытучылар да килгән иде. 


        Чакырылган кунаклар үзләренең беренче укытучылары, үзләре укыган вакытта уздырылган чаралар турында сөйләделәр, киңәшләрен бирделәр, мәктәпкә үз сыйныфташлары исеменнән  бүләкләр тапшырдылар.  


        Очрашу кичәсен әзерләү  һәм үткәрү мәктәптә эшләүче  укытучылар коллективыннан  да, укучылардан да бик күп хезмәт    таләп итә.  Бу матур традицияне саклаганнары һәм дәвам иткәннәре өчен аларга һәркем рәхмәтле булды.


Г. Йосыпова,


Арча өченче номерлы мәктәбенең 


татар теле һәм әдәбияты укытучысы.


     


   Мәктәп тарихында беренче...





       Арчаның 2 нче мәктәбендә бик зур очрашу кичәсе булып үтте. Анда 1977 елдан башлап 2012 нче елга кадәр һәр биш ел саен булган чыгарылыш сыйныфлары  булды. Әлеге бәйрәмгә әзерлек ярты ел алдан башланды. Һәр класс үзенә беркетелгән елгыларны барлап, алар турында мәгъламатлар туплап, презентация ясады. Килгәч тә, бик кызыксынып, мәктәп елларында төшкән фотокүргәзмәне көлешә-көлешә карадылар. Әйтерсең лә 40 ел вакыт булмаган да. Күзләрендә шул ук балачак чаткылары...


    Кунакларны читтән күзәтү шундый күңелле иде ул минутларда.  Үзләре зурлар, ә үзләре туктаусыз шаярталар, бер-берсен кочаклап елашып  та алалар. Элек укыган классларына кермичә калган бер генә чыгарылыш  та булмады ул көнне. Һәркем үз урынына утырып карады, яраткан укытучыларын тыңлады. Сыйныф җитәкчеләренең куанычы да балаларныкыннан ким түгел иде. Шул елларда эшләгән өлкән укытучыларыбызга да хөрмәт зурдан булды. Директорыбыз Гөлназ Гиниатуллина чыгышын, укучылар көче белән әзерләнгән матур эчтәлекле концертны  бик рәхәтләнеп  карады алар.   Өлкән мөгәллимнәрнең әңгәмәсе чәй өстәле янында дәвам итте. Ә кемнәрдер классташлары, укытучылары белән бәйрәм кичәсен кафе, рестораннарда дәвам итеп, үзеләренә никадәр рухи азык алып киткәндер бу көнне 


“Кадерле, укытучыларыбыз! Безгә ныклы белем биргәнегез, намус белән армый-талмый фидакарьләрчә хезмәт иткәнегез өчен баш иябез. Барысы өчен бик зур рәхмәт!” Ихтирам белән 1977  елгы чыгарылыш укучылары.


“Мәктәп елларын бик сагынам! Чыгарылыш сыйныф укучыларына уңышлар! Ә укытучыларыбызга сабырлык, сәламәтлек һәм тыныч күк йөзе теләп калам!” 1987  елгы чыгарылыш.


Килгән   укучылар язып калдырган теләкләрдән мин аларның мәктәп елларын бик сагынуларын, укытучыларыбызга чиксез рәхмәтле булуларын, аларны хөрмәт итүләрен аңладым.   


Быелгы очрашу кичәсе тәмам. Ә киләсе елга майның беренче атнасында туган мәктәбебез тагын юбиляр чыгарылышларны көтеп кала. Рәхим итегез!





Алия Хәбирова, 7 нче сыйныф укучысы

Ал кыюлык, алга омтыл, һич ялыкмый алга бар!


     	Районыбызда мәктәпләрнең белем сыйфатын күтәрү буенча күп эшләр башкарыла. Узган уку елыннан, район башлыгы Нуриев И.Г. карары нигезендә, уку һәм тәрбия эшләре нәтиҗәсе буенча районның иң яхшы мәктәбенә күчмә кубок тапшыра башлауны традициягә  кертү дә әнә шул хакта сөйли. Карарда әлеге  кубок бердәм дәүләт имтиһаннары, олимпиадалар, конкурсларда җиңгән мәктәпкә тапшырыла диелгән. Бу дәрәҗәле исемгә менә инде икенче ел рәттән Арчаның В. Ф. Ежков исемендәге беренче номерлы мәктәбе лаек булды. Беренче сентябрь - белем бәйрәмендә бу дәрәҗәле бүләкнең янәдән мәктәбебезгә бирелүе турында директорыбыз Сафина Эльмира Нәзих кызы зур горурлык белән игълан итте: “Кубок -  коллективның уртак хезмәте. Бердән дәүләт имтихандагы бер генә балл да, олимпиадалардагы, конкурслардагы җиңүләр дә укытучылардан башка була алмый. Бу йокысыз төннәр, хисапсыз  өстәмә дәресләр, укытучының шәхси вакыты белән исәпләшмәү бәрабәренә килгән җиңү. Укучылардан да күп нәрсә тора, алар да сынатмады.”


Бу хәбәрне ишетүгә һәркем шат иде. Мәктәп түрендә лаеклы урын алып торучы кубокта бик күпләр, үз өлеше барлыгын уйлап, горурлану хисләре кичерде.  Без ул көнне Эльмира Нәзиховнаның “Бүләк алу ул - көрәш нәтиҗәсе. Көрәшергә, республика дәрәҗесеннән күтәрелеп, регион дәрәҗәсенә менәргә. Ә моның өчен укырга, укырга һәм укырга кирәк”, - дигән мөрәҗәгатен үзебезгә девиз итеп алдык.


 	Бер дәресне дә калдырмый, өстәмә шөгыльләнеп, электив курсларга йөреп, тырышасы диде шул. Моның өчен мәктәбебездә барлык шартлар да тудырылган.


  Талия Төхфәтуллина,


  9 нчы сыйныфы укучысы                          


                  


�





Спорт бәйрәме





       Арча өченче номерлы мәктәбендә беренче сыйныфтан ук укучыларның рухи һәм физик сәламәтлеген саклау проблемасы һәрвакыт игътибар үзәгендә тора. Укучыларның сәламәтлеген ныгыту юнәлешендә максатчан эш алып барыла. Мәктәптә сәламәтлек көннәре, спорт ярышлары, тематик айлыклар, класс сәгатьләре, класстан тыш чаралар, медицина хезмәткәрләре белән очрашулар, спорт түгәрәкләре үткәрү балаларның сәламәтлеген ныгытуда уңай нәтиҗәләр бирә. Ә спорт ярышлары – катнашучылар һәм тамашачылар өчен бәйрәм. 


    17нче май көнне дә безнең мәктәптә шаулатып спорт бәйрәме уздырылды. Дәресләр бетүгә балалар үзәк стадионга җыелып төштеләр. Көне дә бик матур кояшлы булды. Башлангыч сыйныфлар өчен төрле спорт уеннары, ә 5-6нчы сыйныф укучылары өчен ярышлар үткәрелде. Балалар берсеннән-берсе кызыклы уеннарда бик теләп катнаштылар. 


      Беренче итеп 5-6нчы сыйныф укучылыры  велосипедларда ярышып карадылар, аннан йөгерү буенча ГТО нормалары тапшырдылар. “Хезмәткә һәм оборонага әзер” (ГТО) физкультура-спорт комплексының төп бурычлары – укучыларны физик күнегүләр белән  даими шөгыльләнүгә  җәлеп итү, социаль шартларга яраклашу һәм физкультура, спорт чаралары белән  сәламәт яшәү  рәвешен формалаштыру. Бу тема турында сүз  сыйныф сәгатьләрендә дә  алып барылды.  


        “Хезмәткә һәм оборонага әзер” физкультура-спорт  комплексын керткәннән соң  укучыларның  сәламәтлеге яхшырыр, ә физик культура дәресенең һәм сыйныфтан тыш чараларның  нәтиҗәлелеге, сыйфаты  яхшырыр, дип ышанасым  килә, – дигән фикерен белдерде мәктәп директоры Фатыхова Люция Рәшитовна. 


         Яхшы итеп оештырылган һәм  җиренә җиткереп уздырылган чаралар – физик культура  һәм  спортны  популярлаштыруда әйбәт чара. Мәктәбебездә дә спорт белән даими шөгыльләнергә теләүче укучыларның  саны артканнан-арта бара.


Гөлшат Закирова,  


 татар теле һәм әдәбияты укытучысы.








